
Dünýä belli eýran‑şwed aýdymçysy Araş Aşgabadyň ýaşaýjylaryna we myhmanlaryna
ýüzlenip, öz iň meşhur aýdymlaryndan ybarat ýatdan çykmajak şowhunly konsert
hödürlejekdigini aýtdy. Sungatyň wideo‑görüşmesi Türkmenistanyň Telewideniýe,
radiogepleşikler we kinematografiýa baradaky Döwlet komitetiniň Halkara maglumat
merkezinde ýerleşdirildi.

Aýdymçynyň bellemegine görä, tomaşaçylary baý we joşgunly maksatnama garaşýar:
«Köp hereket, köp şatlyk bolar, hem-de siziň köpüňiziň ýadyňyzda galan klassiki
aýdymlarymyzdan köpüsini ýerine ýetireris. Men doly toparym bilen çykyş etmegi wada
berýärin. Biz gaty gowy wagt geçireris», — diýip, Araş nygtady.

Sungatçy konsertde dünýäde meşhur bolan «Восточные сказки», Boro Boro we Pure Love
ýaly iň tanalýan hitleriniň ýerine ýetiriljekdigini aýtdy.

Türkmen muşdaklaryna ýüzlenip, ol şeýle diýdi:
«Men sizi meniň konsertimde görmekden hoşal bolaryn».

Araš Türkmenistanyň ýolbaşçylaryna aýratyn minnetdarlyk bildirdi:
«Men Türkmenistanyň Prezidentine minnetdarlyk bildirmek isleýärin. Meni bu ýere
çagyrynyňyz üçin sag boluň. Men bu ýerde bolanyma gaty şat», — diýip, aýdymçy belledi.

Meşhur ýerine ýetirijiniň konserti 27-nji dekabrda Gyşky sport görnüşleri sport toplumynda
geçiriler we paýtagtda täze ýyl öňüsyrasyndaky konsert hepdesine badalga berer.

Mundan ozal Aşgabadyň baýramçylyk çärelerinde Araşyň, MOT-yň we Semicenk-iň çykyş
etjekdigi habar berlipdi.


